ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ
----------- 2020 թվականի   N-----Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2019 ԹՎԱԿԱՆԻ ՆՈՅԵՄԲԵՐԻ 14–Ի N 1575-Ա ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները՝ Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2019 թվականի նոյեմբերի 14-ի «Գույքի նվիրաբերելու մասին» N 1575-Ա որոշման մեջ կատարել հետևյալ փոփոխությունը և լրացումը.
1) «որոշման հավելվածի «կառույցի արժեքը (դրամ)» սյունյակի 197,999,934 թիվը փոխարինել 137,679,036 թվով»,
2) որոշման հավելվածը լրացնել նոր տողով հետևյալ բովանդակությամբ. « 
	«ՀՀ Գեղարքունիքի մարզի Գավառ համայնքի վերակառուցված ոռոգման համակարգի 1 հատ ջրհան կայանի վերակառուցում»
	
Պողպատե խողովակ d=273 մմ I=1901 գծմ, d=108 մմ I=59 գծմ
	

60,320,898


»:



	Հայաստանի Հանրապետության
վարչապետ
	Ն. Փաշինյան

Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության  2019 թվականի                    նոյեմբերի 14-ի N  1575-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 
վերաբերյալ

1. Իրավական ակտի անհրաժեշտությունը  
 Հայաստանի Հանրապետության կառավարության 2019 թվականի նոյեմբերի 14-ի N 1575-Ա որոշման 2-րդ կետի կատարումն ապահովելու նպատակով, նշված որոշման հավելվածով  նախատեսված 11 համայնքներից 10-ի հետ կնքվել են համապատասխան «Նվիրաբերության պայմանագրեր», իսկ ՀՀ Գեղարքունիքի մարզի Նորատուս համայնքի հետ կկնքվի Հայաստանի Հանրապետության կառավարության 2019 թվականի նոյեմբերի 14-ի N 1575-Ա որոշման մեջ փոփոխություն և լրացում կատարելուց հետո, քանի որ ՀՀ Գեղարքունիքի մարզի Նորատուս համայնքի վարելահողերը ոռոգման ջուր են ստացել Գավառագետից սնվող աջափնյա և ձախափնյա ոռոգման համակարգերից: Աջափնյա համակարգում գործող ջրակայանը գտնվում է Գավառ համայնքի Արծվաքար թաղամասի վարչական տարածքում և ոռոգման ջուր է մատակարարում Գավառ համայնքի Արծվաքար թաղամասի և Նորատուս համայնքի վարելահողերին:
Նորատուս համայնքի աջափնյա համակարգի վերակառուցման ընդհանուր արժեքը կազմում է 197,999,934 ՀՀ դրամ, որից Նորատուս համայնքի տարածքում կառուցված մեկ ջրհան կայանը d=325 մմ l=2650 գծմ, d=108 մմ l=650 գծմ խողովակաշարերի արժեքը կազմում է 137,679,036 ՀՀ դրամ, իսկ Գավառ համայնքի Արծվաքար թաղամասի / որը ներառված է Գավառ համայնքի կազմում, որպես թաղամաս/  վերակառուցված ջրհան կայանի d=273 մմ l=1901 գծմ, d=108 մմ l=59 գծմ խողովակաշարի արժեքը կազմում է 60,320,898 ՀՀ դրամ: Փաստացի վերակառուցված  օբյեկտը  շահագործվելու  է երկու համայնքների կողմից,  հետևաբար անհրաժեշտություն է առաջացել դրանք տարանջատել:
հաստատված 



2. Ընթացիկ իրավիճակը և խնդիրները

Հայաստանի Հանրապետության կառավարության  2019 թվականի   նոյեմբերի 14-ի N  1575-Ա որոշման  մեջ ամրագրված 197,999,934 ՀՀ դրամ արժողությամբ գույքը նվիրաբերվում է Նորատուս համայնքին, սակայն փաստացի  այն պետք է տարանջատվի ըստ վարչատարածքային բաժանման համաձայն` կառուցված օբյեկտի արժեքների և տվյալ գույքը առանձնացվի և նվիրաբերվի երկու համանյքներին: Ներկա պահին  կառավարության  2019 թվականի    նոյեմբերի 14-ի N  1575-Ա որոշման  մեջ ամրագրված  օբյեկտը չի արտացոլվում  Գավառ համայնքի հաշվեկշռում,  և տվյալ համայնքի կողմից շահագրոծման ենթակա չէ մինչև օրենքով սահմանված կարգով  նվիրաբերության ստացում, պետական գրանցումը:

1. Կարգավորման նպատակը և բնույթը

Բնագավառի իրականացվող քաղաքականությունը այն է, որ նոր կառուցվող օբյեկտները արտացոլվեն պետական կառավարման կամ տեղական ինքնակառավարման մարմնի հաշվեկշռում և օր առաջ  արդեն իսկ պատրաստի օբյեկտները հանձնվեն շահագործման:

1. Նախագծի մշակման գործընթացում ներգրավված ինստիտուտները և անձինք

Նախագծի մշակումը իրականացրել է Հայաստանի Հանրապետության էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը:

     Նախագծի մշակումն իրականացվել է ՀՀ էկոնոմիկայի նախարարության կողմից:




1. Ակնկալվող արդյունքը
Նախագծի ընդունմամբ կիրականացվեն  Հայաստանի Հանրապետության Գեղարքունիքի մարզում  առաջնային լուծում պահանջող հիմնախնդիրների լուծման նպատակով կառուցված   ջրամատակարարման, ոռոգման համակարգերի գույքային իրավունքների գրանցումը և շահագործման հանձնումը:


ՏԵՂԵԿԱՆՔ
«Հայաստանի Հանրապետության կառավարության  2019 թվականի                    նոյեմբերի 14-ի N  1575-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին

        Հայաստանի Հանրապետության  կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ  կատարելու անհրաժեշտություն չի առաջանում։

ՏԵՂԵԿԱՆՔ
«Հայաստանի Հանրապետության կառավարության  2019 թվականի                    նոյեմբերի 14-ի N  1575-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին

          Հայաստանի Հանրապետության  կառավարության որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:





